
Suleqatigiit sinn. 

Justus Hansen 

Namminersorlutik Oqartussaniit umiartorneq pillugu inatsisip allanngortinneqarnissaanut inatsisit 

assigiinngitsut Kalaallit Nunaannut atuutilersinneqarnissaat pillugu peqqussutip akuerineqarnissaa 

pillugu Inatsisartut aalajangiiffigisassaattut siunnersuut 

(Ineqarnermut, Attaveqaasersuutinut Isorliunerusunut Upalungaarsimanermullu Naalakkersuisoq) 

(Siullermeerneqarnera) 

Angallatikut qimaannakkat avatangiisinut, umiartornermi isumannaallisaanermut talittarfinnilu 

inissaqarniarnermut ajornartorsiutinngorsinnaapput. Taamaattumik naleqquppoq angallatikut 

peerneqarnissaannut aningaasartuutinut matussutissatut umiarsuarnik piginnittut sillimmateqarnissaat. 

Akiligassaq aallaavittut akileraartartunut tussanngilaq. 

 

Tusarniaanermut akissutit tassunga tikkuussisumik amerlanerussuteqartut tapersiipput. Kommuneqarfik 

Sermersuulli malittarisassat piviusumik atorneqarnerannut apeqquteqarsimavoq. Ilaatigut 

piginnittuunermut paasissutissanut paasiuminaatsunut, angallatinut 20 bruttotons ataallugu 

annertussusilinnut, angallatikut peerneqarnerannut isuma aammalu oqartussat kalitsinneqarnerinut 

akisussaaffiat. 

 

Atassut, Inuit Ataqatigiit aamma Demokraatit Sanaartornermut ataatsimiititaliaq kajumissaarusuppaat 

apeqqutit taakku misissuataaqqullugit qulakkeerlugulu malittarisassat sapinngisamik ersarillutillu 

atoruminartuunissaat. 

 

Taamatut oqaaseqaateqarluta siunnersuut taperserparput Sanaartornermullu ataatsimiititaliami 

suliareqqitassatut innersuullugu. 

 


